172

é.Joann.3,
16.

c.Joann.g,
18,

1 Tim.6,
16.

d. Joann.
13, 24€t
15, 12,
Eph. s,
2. Supr.
311,

a. r Cor.
15, 57-

Epr. B. JOANNIS AP. SECUNDA.

8. Qui non diligit, non novit Deum :
quoniam Deus caritas est.

9. In hoc apparuit caritas Dei in

nobis, quoniam ¢ Filium suum unigenitum
misit Deus in mundum, ut vivamus per
eum.
10. In hoc est caritas : non quasi nos
dilexerimus Deum, sed quoniam ipse
prior dilexit nos, et misit Filium suum pro-
pitiationem pro peccatis nostris.

11. Carissimi, si sic Deus dilexit nos :
et nos debemus alterutrum diligere.

12. ‘Deum nemo vidit unquam. Si dili-
gamus invicem, Deus in nobis manet, et
caritas ejus in nobis perfecta est.

13. In hoc cognoscimus quoniam in eo
manemus, et ipse in nobis : quoniam de
Spiritu suo dedit nobis.

14. Et nos vidimus, et testificamur quo-
niam Pater misit Filium suum Salvatorem
mundi.

15. Quisquis confessus fuerit quoniam
Jesus est Filius Dei, Deus in eo manet,
et ipse in Deo.

16. Et nos cognovimus, et credidimus
caritati, quam habet Deus in nobis. Deus
caritas est : et qui manet in caritate,
in Deo manet, et Deus in eo.

17. In hoc perfeta est caritas Dei no-
biscum, ut fiduciam habeamus in die ju-
dicii : quia sicut ille est, et nos sumus in
hoc mundo.

18. Timor non est in caritate : sed per-
fecta caritas foras mittit timorem, quoniam
timor pcenam habet : qui autem timet,
non est perfeétus in caritate.

19. Nos ergo diligamus Deum, quo-
niam Deus prior dilexit nos.

20. Si quis dixerit quoniam diligo Deum,
et fratrem suum oderit, mendax est. Qui
cnim non diligit fratrem suum quem videt,
Deum, quem ncn videt, quomodo potest
diligere ?

21. “Et hoc mandatum habemus a Deo:
ut qui diligit Deum, diligat et fratrem
suum.

X De natis ex Deo, veraque erga
(Iap ut ¢ ipsum caritate : fides mundugm

vincit : tres in terra testantur Christum verum ho-
minem, et tres in ccelo verum Dei Filium, in quem
credens habet vitam aeternam : de peccato ad
mortem, et non ad mortein.

g MNIS, qui credit, quoniam
Jesus est Christus, ex Deo natus
est. Et omnis, qui diligit eum
qui genuit, diligit et eum qui
natus est ex eo.

2. In hoc cognoscimus quoniam diligi-
mus natos Dei, cum Deum diligamus, et
mandata ejus faciamus.

3. Heec est enim caritas Dei, ut manda-
ta ejus custodiamus : et mandata ejus
gravia non sunt.

4. Quoniam omne, quod natum est ex
Deo, vincit mundum : et haec est viétoria,
quae vincit mundum, fides nostra.

5. 2Quis est, qui vincit mundum, nisi
qui credit quoniam Jesus est Filius Dei?

6. Hic est, qui venit per aquam et sangui-
nem, Jesus Christus : non in aqua solum,
sed in aqua et sanguine. Et spiritus est, qui
testificatur, quoniam Christus est veritas.

7. Quoniam tres sunt, qui testimonium
dant in ccelo : Pater, Verbum, et Spiritus
sanctus : et hi tres unum sunt.

8. Et tres sunt, qui testimonium dant in
terra : Spiritus, et aqua, et sanguis : ct hi
tres unum sunt.

9. Si testimonium hominum accipimus,
testimonium Dei majus est : quoniam hcc
est testimonium Dei, quod majus est,
quoniam testificatus est de Filio suo.

10. 4Qui credit in Filium Dei, habet te-
stimonium Dei in se. Qui non credit Filio,
mendacem facit eum : quia non credit in
testimonium quod testificatus est Deus de
Filio suo.

11. Et hoc est testimonium, quoniam
vitam zeternam dedit nobis Deus. Et haec
vita in Filio ejus est.

12. Qui habet Filium, habet vitam : qui
non habet Filium, vitam non habet.

13. Haec scribo vobis : ut sciatis quoniam
vitam habetis eternam, qui creditis in
nomine Filii Dei.

14. Et hac est fiducia, quam habe-
mus ad eum : Quia quodcumque petieri-
mus secundum voluntatem ejus, audit
nos.

15. Et scimus quia audit nos quidquid
petierimus : scimus quoniam habemus pe-
titiones quas postulamus ab eo.

16. Qui scit fratrem suum peccare pec-
catum non ad mortem, petat, et dabitur
ei vita peccanti non ad mortem. Est pec-
catum ad mortem : non pro illo dico ut
roget quis.

17. Omnis iniquitas, peccatum est : et
est peccatum ad mortem.

18. Scimus quia omnis, qui natus est
ex Deo, non peccat : sed generatio Dei
conservat eum, et malignus non tangit
eum.

19. Scimus quoniam ex Deo sumus : et
mundus totus in maligno positus est.

20. Et scimus quoniam Filius Dei venit,
cet dedit nobis sensum ut cognoscamus
verum Deum, et simus in vero Filio ejus.
Hic est verus Deus, et vita seterna.

21. Filioli, custodite vos a simulacris.
Amen.

Electam hanc ejusque filios in caritate et fide con-
firmat, ne ab hereticis seducantur : idque pau-
cis : cetera servans donec ad eos veniat.

ENIOR Ele¢te dominz, et
natis ejus, quos ego diligo in
veritate, et non ego solus, sed
et omnes, qui cognoverunt veri-

tatem,

2. Propter veritatem, quee permanet in
nobis, et nobiscum erit in seternum.

3. Sit vobiscum gratia, misericordia,
pax a Deo Patre, et a Christo Jesu Filio
Patris in veritate, et caritate.

4. Gavisus sum valde, quoniam inveni
de filiis tuis ambulantes in veritate, sicut
mandatum accepimus a Patre.

5. Et nunc rogo te domina, non
tamquam mandatum novum scribens tibi,
sed quod habuimus ab initio, 2ut diliga-
mus alterutrum.

6. Et haec est caritas, ut ambulemus
secundum mandata ejus. Hoc est enim
mandatum, ut quemadmodum audistis ab
initio, in eo ambuletis :

